
Abstrak: Pengajian Tinggi TVET telah banyak melahirkan graduan hospitaliti, namun begitu masih 

kekurangan graduan yang dominan dalam mencapai tahap kepuasan kerja. Justeru itu, kajian ini 

dijalankan untuk mengenal pasti faktor-faktor yang mendorong untuk mencapai kepuasan kerja bagi 

graduan hospitaliti yang bekerja dalam sektor perhotelan. Kajian ini juga bertujuan untuk menentukan 

kepuasan kerja bagi graduan hospitaliti yang bekerja dalam sektor perhotelan. Faktor-faktor yang 

dipilih telah ditentukan melalui pembacaan dan kajian literatur yang terdahulu. Dalam kajian ini Model 

Job Satisfaction oleh Smith, Kendall dan Hulin (1969) digunakan. Populasi bagi kajian ini merujuk 

graduan hospitaliti yang bekerja dalam sektor perhotelan. 

1. Pengenalan 

Kepuasan kerja menjadi faktor utama individu mencapai tahap keinginan dalam melakukan sesuatu 

perkara. Hal ini demikian kerana seseorang akan mencapai kepuasan dalam bekerja, mereka akan 

berupaya mencapai sebaik mungkin untuk menyelesaikan tugas pekerjaannya (Akhir, 2016). Oleh itu, 

kepuasan kerja  merupakan perkara penting yang ditanam dalam sikap individu terhadap 

kerjayanya.Kepuasan kerja merupakan faktor utama yang perlu menaikkan prestasi organisasi terus 

cemerlang (Kusku, 2003; Riketta, 2002). Walau bagaimanapun, terdapat kajian penyelidik bersetuju 

dengan beberapa faktor yang boleh mempengaruhi kepuasan kerja pekerja seperti gaji, jenis kerja, 

kenaikan pangkat, kepimpinan dan penyeliaan, hubungan dengan rakan sekerja, keselamatan pekerjaan, 

struktur organisasi, faktor personaliti dan kesaksamaan  (Hamilton, Konye, Solomon, Hamilton dan 

Ogbor, 2017). Kajian ini turut di sokong oleh Ariza, Arjona, Han dan Law (2018) bahawa jadual kerja 

yang tidak selesa (termasuk cuti, hujung minggu, dan petang petang), lebih banyak waktu kerja 

mingguan, upah yang tidak kompetitif, kurang latihan untuk staff, kerjaya yang profesional rendah, 

pengiktirafan luar yang sedikit, dan status pekerja yang rendah. 

Berdasarkan kajian lepas, terdapat beberapa faktor yang menyumbang kepada kepuasan kerja iaitu 

faktor kewangan di mana gaji yang diterima dan ganjaran yang diberikan menjadi penyumbang untuk 

terus bekerja dengan komited (Wahab, Rollah, Arif, Shaari, Bahari, Nordin, Rajab dan Bee, 2009). Justeru 

itu, terdapat kesan yang positif dalam diri graduan untuk terus berkhidmat dalam organisasi. Bahkan 

juga hasil kajian mendapati terdapat pekerja yang diberi gaji tinggi akan mendapat kepuasan kerja yang 

lebih tinggi jika dibandingkan dengan pekerja yang mendapat gaji rendah (Kien, Kok dan Bujang , 2010). 

2. Pernyataan Masalah 

Graduan hospitaliti pada masa kini perlu menghadapi pelbagai tuntutan yang berbeza dalam industri 

bagi mencapai kepuasan kerja terutama dalam bidang perhotelan yang memerlukan ketahanan diri 

untuk bertahan lama dalam industri hospitaliti. Berdasarkan latar belakang yang dihuraikan, isu 

kepuasan kerja sering dibincangkan dan menjadi sebuah isu yang sensitif serta menarik di kalangan 

pekerja yang merujuk kepada graduan hospitaliti. Kebanyakan isu ini dikaitkan dengan tahap tangga 

gaji, peluang kenaikan pangkat dan layanan majikan terhadap pekerja (Nazura, 2015).  

Pengkaji berpendapat sekiranya wujud kepuasan kerja dalam kalangan graduan hospitaliti akan 

membawa komitmen yang tinggi dalam melaksanakan pekerjaan yang di beri kerana kepuasan bekerja 

graduan tidak akan tercapai apabila had keinginan dan berada dalam situasi ketidakpuasan. Hal ini akan 

memberi kesan kepada tekanan, ketidakpuasan dan emosi seterusnya pekerja akan mencari pekerjaan 

lain atau terus berhenti kerja (Fatimah, 2014). 

Oleh itu, adalah penting bagi organisasi untuk berusaha meningkatkan tahap kepuasan kerja di 

kalangan pekerja mereka, kerana ini mempunyai kesan rangsangan positif terhadap kemakmuran 

organisasi (Price, 2001). Tambahan pula bekerja dalam keadaan yang tidak selesa boleh mengakibatkan 

penurunan prestasi dan meningkatkan risiko penyakit pekerjaan serta turut mengakibatkan peningkatan 

kadar ketidakhadiran dan pemberhentian pekerja (Almigo, 2004). 

 Justeru itu, tujuan kajian ini dilakukan untuk mengkaji sejauh mana kepuasan kerja graduan 

hospitaliti dalam sektor perhotelan. Dalam kajian ini, pengkaji akan mengenal pasti dan menentukan 

faktor-faktor kepuasan kerja graduan hospitaliti dengan memfokuskan kepada faktor-faktor yang berkait 

rapat dengan pekerjaan bidang hospitaliti. 

Kepuasan kerja di definisikan darjah kepuasan bekerja yang dilakukan oleh individu adalah berbeza 

termasuklah kepuasan ekstrinsik dan intrinsik terhadap organisasi (Ramoo, Abdullah dan Chua, 2010), 

tingkah laku individu di tempat kerja (Davis dan Nestrom, 1985), faktor utama yang memberi semangat 

untuk mendapatkan pengiktirafan, gaji yang lumayan dan matlamat kerja yang menunjukkan prestasi 

kerjaya yang cemerlang (Kaliski, 2007). Kepuasan kerja merupakan keperluan penting dalam industri 

selain dari bidang akademik yang menjadi ukuran dalam sesebuah organisasi. Menurut Egan, Yang dan 

Barlett (2004) kepuasan dalam sesuatu pekerja akan turut dipengaruhi oleh iklim dalam organisasi bagi 

memenuhi kehendak individu serta melalui pelbagai kaedah seperti keperluan dan nilai perbandingan 

kerja yang dibuat dan bagaimana cara tugasan tersebut dilakukan dan perbezaan diri individu . 

Secara umumnya, setiap pengkaji mempunyai pelbagai pandangan dan tafsiran yang berbeza bagi 

mencapai tahap kepuasan kerja dalam organisasi masing-masing. Merujuk kepada ahli Teori Herzberg 

(1959) yang mengkaji bidang kepuasan bekerja ini menghuraikan faktor yang meningkatkan motivasi 

individu untuk terus bekerja adalah gaji dan pekerjaan yang menyeronokkan. Manakala Halim (2016), 

kepuasan kerja merupakan tindak balas yang telah berlaku dalam situasi kerjaya terhadap pekerja. Teori 

Maslow (1954) menerangkan bahawa bagi mencapai sesuatu yang sukar, seseorang perlu memenuhi 

terlebih dahulu keperluan yang paling bawah. Oleh itu kepuasan kerja merupakan penanda aras kepada 

pekerja yang mencapai kepuasan yang diterima seperti pengiktirafan, gaji dan matlamat (Kaliski, 2007). 

Kajian yang dilakukan oleh Hsieh (2012), menyatakan keselesaan pekerja juga mempengaruhi 

kesejahteraan subjektif individu secara personel. Justeru itu, para graduan tidak cenderung untuk 

memenuhi kekosongan jawatan dalam pekerjaan tersebut kerana mengambil kira aspek penawaran gaji 

dan kepuasan bekerja (Nooriah, Zakiah Dan Norain, 2016). 

 3. Objektif Kajian 

1. Mengenal pasti faktor-faktor  kepuasan kerja graduan hospitaliti dalam sektor  

2. perhotelan. 

3. Menentukan tahap kepuasan kerja graduan hospitaliti dalam sektor perhotelan. 

4. Kerangka Konsep 

Rajah 1 menunjukkan kerangka konsep kajian mengikut model Job Descriptive Index (JDI) antara 

hubungan kepuasan kerja (pemboleh ubah bersandar) dengan faktor-faktor yang mempengaruhi 

kepuasan kerja (pemboleh ubah tidak bersandar). Rangka konsep ini berpendapat bahawa kepuasan 

kerja membantu semangat pekerja, menghilangkan ketegangan antara pekerja dengan pihak pengurusan 

dalam menghasilkan kecekapan dan keberkesanan dalam sesebuah organisasi (Smith et al., 1969). 

Rajah 1. Kerangka konsep kajian. 

 
(Diadaptasi daripada Smith et al., 1969) 

8. Kesimpulan 

Kepuasan kerja merupakan keinginan yang telah di capai dan kepercayaan masyarakat terhadap 

pekerjaan yang dilakukan oleh pekerja (George dan Jones, 2008). Ringkasnya, faktor yang menyumbang 

kepada kepuasan kerja mengikut kajian lepas seperti sikap kerja, majikan, kenaikan pangkat, upah dan 

ganjaran merupakan faktor-faktor yang dikenal pasti mempengaruhi kepuasan kerja dalam organisasi 

(Davis et al.,1985; Bustamam, Teng dan Abdullah, 2014; Padmakumar, Swapna dan Gantasala, 2011). 

Selain itu, kajian sebelum ini mendapati kepuasan kerja memberi kesan terhadap motivasi dan 

produktiviti pekerja dan meningkatkan prestasi organisasi (Ido, 2003). Kesimpulannya, kepuasan kerja 

memberi kesan yang mendalam terhadap sikap pekerja untuk mencapai matlamat yang paling tinggi. 

